
 

პროექტი 

ქალაქ თბილისის მუნიციპალიტეტის საკრებულო 

განკარგულება # 

---აპრილი 2022 წელი 

ქალაქ თბილისში, სამგორის რაიონში, ნავთლუღის II დასახლების IV ქუჩის 

მონაკვეთისთვის და IV  ჩიხისთვის 9 აპრილს ტრაგიკულად დაღუპული ნინო თოიძის 

ქუჩის სახელის მინიჭების შესახებ 

 

       საქართველოს ორგანული კანონის - “ადგილობრივი თვითმმართველობის კოდექსი” 68-ე 

მუხლის პირველი პუნქტის „გ“ ქვეპუნქტის, „მუნიციპალიტეტის ადმინისტრაციულ 

საზღვრებში მდებარე გეოგრაფიული ობიექტების სახელდების წესის დამტკიცების შესახებ“, 

საქართველოს მთავრობის 2015 წლის 1 ივნისის №239 დადგენილებისა და „ქ.თბილისის 

მუნიციპალიტეტის ადმინისტრაციულ საზღვრებში მდებარე გეოგრაფიული ობიექტების 

სახელდების წესის დამტკიცების შესახებ“, ქ.თბილისის მუნიციპალიტეტის საკრებულოს 

2015 წლის 16 ივნისის №14-59 დადგენილების თანახმად,  ქ.თბილისის მუნიციპალიტეტის 

საკრებულომ დაადგინა: 

1. სამგორის რაიონში,  ნავთლუღის II დასახლების IV ქუჩის მონაკვეთს და IV  ჩიხს 

მიენიჭოს 9 აპრილს ტრაგიკულად დაღუპული ნინო თოიძის ქუჩის სახელი, თანდართული 

რუკის თანახმად. 

      2. ქ.თბილისის მუნიციპალიტეტის მერიამ, ოთხი თვის ვადაში, უზრუნველყოს ამ 

განკარგულების შესასრულებლად საჭირო ღონისძიებების განხორციელება. 

      3. განკარგულება, ერთი თვის ვადაში, შეიძლება გასაჩივრდეს  თბილისის საქალაქო 

სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით  

აღმაშენებლის ხეივანი, #64). 

 

       

        საკრებულოს თავმჯდომარე                                                   გიორგი ტყემალაძე 





 

ნინო თოიძე 

(1966-1989) 

9 აპრილის ტრაგედიის გმირი, გარდაცვალების შემდეგ დაჯილდოვდა წმინდა 

გიორგის სახელობის გამარჯვების ორდენით. 

დაიბადა ოზურგეთის რაიონის სოფელ ლიხაურში. მცირე ხნით სწავლობდა რუსეთში 

საინჟინრო ფაკულტეტზე, რის შემდეგ სწავლა გააგრძელა თბილისის ტექნიკურ 

უნივერსიტეტში. მუშაობდა ჩაის სუბტროპიკულ კულტურათა საკავშირო სამეცნიერო-

საწარმოო გაერთიანებაში.  

1989 წლის 9 აპრილს ტრაგიკულად დაიღუპა თბილისში, რუსთაველის გამზირზე 

გამართული საპროტესტო დემონსტრაციის დარბევის დროს. არსებული 

ინფორმაციით, იგი თითქმის ტოვებდა რუსთაველის გამზირს, რა დროსაც დაინახა, 

რომ მისი მეგობარი აზა ადამია რუსმა სამხედროებმა წააქციეს და ნიჩაბს ურტყამდნენ, 

მის დასახმარებლად გაიქცა და მასაც ჩაარტყეს თავში ნიჩაბი. დაკრძალეს 15 აპრილს, 

სოფელ ლიხაურში. 

2014 წლის 9 აპრილს, ტრაგიკული მოვლენებიდან 25 წლის თავზე საქართველოს 

პრეზიდენტმა ოჯახის წევრებს წმინდა გიორგის სახელობის გამარჯვების ორდენი 

გადასცა. 

 

 


